
MAFS cuba wujudkan sistem data raya bekalan sayur

MAFS cuba wujudkan sistem
data raya bekalan sayur

SHAH ALAM - Kementerian Pertanian dan
Keterjaminan Makanan (MAFS) sedang ber-
usaha mewujudkan satu sistem data raya
bekalan sayur yang akan dapat memberikan
maklumat mengenai situasi bekalan komoditi
itu dalam negara pada masa sebenar dengan
lebih tepat, kata Menterinya, Datuk Seri
Mohamad Sabu.

Beliau bagaimanapun tidak dapat memberi-
kan tarikh tepat sistem tersebut akan siap un-
tuk dilaksanakan sepenuhnya, namun memberi
jaminan pihaknya sedang berusaha gigih mem-
bangunkannya pada tahun ini.

“Di China, sistem data raya ini cukup mem-
beri kesan (positif) dan kebaikan kepada ma-
syarakat (di sana).

“Lembaga Pemasaran Pertanian
Persekutuan (FAMA) dan sebagainya (pihak
lain) sedang berusaha menaik taraf sistem data
raya ini,” katanya kepada pemberita di Rumah
Terbuka Aidilfitri Parlimen Kota Raja di sini pada
Sabtu.

Menurut Mohamad, menerusi sistem ter-
sebut, pihaknya boleh mengetahui jenis
tanaman sayuran yang perlu ditanam pada
tempoh tertentu bagi mengelak kes lambakan
sayur-sayuran sehingga menyebabkan harga-
nya menurun. - Bernama

7/5/2023 KOSMO ONLINE

. GEORGE TOWN - Petani di negara ini didakwa
menghadapi kerugian besar sehingga ratusan
juta ringgit disebabkan berlakunya lambakan
sayur-sayuran berikutan beberapa faktor
terutama cuti panjang, baru-baru ini.

Ahli Parlimen Bayan Baru, Sim Tze Tzin,
berkata, antara kumpulan petani yang paling
terkesan adalah di Cameron Highlands,
Pahang, Perak dan Johor.

Menurutnya, faktor lain yang menyebabkan
berlakunya lambakan sayur-sayuran terbesar dalam sejarah adalah disebabkan kekurangan
maklumat pasaran dan penanaman tanpa perancangan.

“Lambakan sayur-sayuran bukan perkara baru, ia berlaku saban tahun dan menyebabkan
kerugian teruk kepada para petani. Maka, perkara ini harus diatasi.

“Bukan senang untuk mengatasi masalah ketidakseimbangan dalam pasaran sayur-sayuran
yang begitu kompleks melibatkan ratusan ribu petani, pengimport, pemborong, pengusaha
rantaian bekalan dan akhirnya pembeli sayur-sayuran,” katanya di sini hari ini.

Dalam pada itu, bekas Timbalan Menteri Pertanian dan Asas Tani itu turut mencadangkan
pihak berkaitan mengkaji bahagian bekalan benih sayur-sayuran bagi mengatasi
keseimbangannya.

“Untuk mengatasi masalah bekalan terlalu tinggi, Kementerian Pertanian dan Keterjaminan
Makanan terutamanya Jabatan Pertanian boleh cuba mengawal penjualan bekalan benih
sayur-sayuran supaya tidak berlaku penanaman berleluasa.

“Contohnya, jika permintaan pasaran kubis adalah 1 juta biji sebulan, maka penjualan benih
harus dihadkan kuota jualan lebih kurang 1.1 juta benih sebulan. Jika benih dihadkan
dengan kouta, maka penanaman berlebihan boleh dielakkan,” jelasnya.

Beritahu beliau, maklumat pasaran amat penting dan harus didapati daripada semua
pemegang taruh termasuklah petani, pemborong, jaringan pengusaha import dan eksport,
FAMA (Lembaga Pemasaran Pertanian Persekutuan) serta Maqis (Jabatan Perkhidmatan
Kuarantin dan Pemeriksaan Malaysia). — KOSMO! ONLINE

MAFS kurangkan impak negatlf cuaca panas di sektor pertanian

PRSI i

“%%y BESUT — Kementerian Pertanian dan

Keterjaminan Makanan (MAFS)

sedang giat mengambil langkah bagi

mengurangkan impak cuaca panas

terhadap sektor pertanian di negara
ini.

' > . Timbalan Ketua Setiausaha
(Pembangunan) MAFS Datuk Badrul Hisham Mohd berkata cuaca panas disebabkan
fenomena El Nino pada masa ini berisiko untuk menjejaskan sehingga 30 peratus hasil
pertanian negara.

Sehubungan itu, beliau berkata, MAFS telah menaik taraf instrastruktur pertanian termasuk
menyediakan pam-pam tambahan di seluruh negara.

“Pam-pam itu akan digunakan bagi menyedut sumber air berhampiran sekiranya hujan tidak
turun (di kawasan pertanian terbabit).

“Selain itu, kita juga akan memastikan sistem pengairan mencukupi bagi menyokong
tanaman padi di seluruh negara,” katanya di kampus Universiti Sultan Zainal Abidin (UniSZA)
Tembila di sini hari ini.

Terdahulu beliau menyaksikan majlis penyerahan sumbangan inkubasi bernilai RM200,000
daripada Agrobank kepada peserta program Melon Manis Terengganu (MMT) UniSZA.

Badrul Hisham berkata, berdasarkan laporan, fenomena El Nino dijangka akan memberi
kesan lebih teruk pada tahun ini.

Jelas beliau, cuaca panas yang boleh membawa kepada kemarau tersebut diramal akan
berlarutan sehingga antara bulan Jun hingga Oktober depan. — KOSMO! ONLINE

Sektor pertanian terjejas 30 peratus akibat cuaca panas

y BADRUL (kiri) meninjau ladang melon
. manis ketika Majlis Penyerahan
Sumbangan Program Inkubasi antara
. Agrobank dan unisZa di tapak Farm

. Melon Manis Terengganu (MMT),
UniSZA Kampus Besut. FOTO Nurul
Fatihah Sulaini

" Besut: Sektor pertanian negara turut
“% mengalami kira-kira 30 peratus impak
negatif akibat cuaca panas yang melanda negara ini.

Timbalan Ketua Setiausaha (Pembangunan) Kementerian Pertanian dan Keterjaminan
Makanan (KPKM), Datuk Badrul Hisham Mohd berkata, cuaca panas disebabkan fenomena
El Nino.

Katanya, persediaanuntuk menghadapi musim kemarau sedang dilakukan pihak
kementerian seperti menaik taraf instrastruktur pertanian termasuk menyediakan pam-pam
tambahan di seluruh negara.

"Pam berkenaan akan digunakan bagi menyedut sumber air berhampiran sekiranya hujan
tidak turun di kawasan pertanian terbabit.

"Kita juga akan memastikan sistem pengairan mencukupi bagi menyokong tanaman padi di
seluruh negara," katanya di kampus Universiti Sultan Zainal Abidin (UniSZA) Tembila di sini,
hari ini.

Beliau merasmikan Majlis Penyerahan Sumbangan Program Inkubasi antara Agrobank dan
unisZa, di sini, hari ini.

Terdahulu beliau menyaksikan majlis penyerahan sumbangan inkubasi bernilai RM200,000
daripada Agrobank kepada peserta program Melon Manis Terengganu (MMT) UniSZA.

Hadir sama, Timbalan Naib Canselor Akademik dan Antarabangsa UniSZA, Prof. Dr Zuhairah
Ariff Abd Ghadas, pengarah Suruhanjaya Syarikat Malaysia (SSM) Terengganu, Adam
Mamat.

Badrul Hisham berkata, fenomena El Nino dijangka memberi kesan lebih teruk pada tahun
ini berbanding tahun sebelumnya dan musim kemarau diramal akan berlarutan sehingga Jun
hingga Oktober depan.

Chan : Consumer may leave without choice and buying imported pork

Nanyang Siang Pau
|07 May 2023

(Chan Foong Hin: Pork industry must keep up with modern technology to ensure sustainable

Headline | Stop raising pork prices, or consumers may opt for alternatives: Chan Foong Hin

Headline ‘Chan Foong Hin reminds consumers to compare the price

103,563 hektar tanah terbiar

PETALING JAYA: Sebanyak 103,563
hektar tanah dan melibatkan 46,382
lot di Semenanjung Malaysia termasuk
Labuan yang dikenal pasti terbiar perlu
dimajukan bagi tujuan pertanian
sebagai langkah persediaan
menghadanpi krisis keselamatan
makanan melanda dunia. Statistik itu
berdasarkan rekod Jabatan Pertanian
menerusi jawapan bertulis

oL = S  Kementerian Pertanian dan
Keterjaminan Makanan di Dewan Rakyat baru-baru ini. la sekali gus menyaksikan Pahang
muncul negeri tertinggi...

